
ಓಂಯೇನೇ॒ದಂ ಭೂತಂ ಭುವನಂ ಭವಿಷ್ಯತ್ ಪರಿಗೃಹೀತಮಮೃತೇನ॒ ಸರ್ವಂ .

ಯೇನ॑ ಯ॒ಜ್ಞಸ್ತ್ರಾಯತೇ ಸ॒ಪ್ತಹೋತಾ॒ ತನ್ಮೇ ಮನಃ ಶಿ॒ವಸಂಕ॒ಲ್ಪಮಸ್ತು .. 1..
ಯೇನ॒ ಕರ್ಮಾ॑ಣಿ ಪ್ರ॒ಚರಂ॑ತಿ॒ ಧೀರಾ॒ ಯತೋ॑ ವಾ॒ಚಾ ಮನಸಾ॒ ಚಾರು॒ಯಂತಿ .

ಯತ್ಸಮ್ಮಿತಮ॒ನು ಸಂಯಂ॑ತಿ ಪ್ರಾ॒ಣಿನಸ್ತನ್ಮೇ ಮನಃ ಶಿ॒ವಸಂ॑ಕ॒ಲ್ಪಮ॑ಸ್ತು .. 2..

(ಯತ್ಸಮ್ಮಿ॑ತಂ ಮನಸ್ಸಂ॒ಚರಂ॑ತಿ)
ಯೇನ॒ ಕರ್ಮಾ᳚ಣ್ಯ॒ಪಸೋ ಮನೀ॒ಷಿಣೋ ಯ॒ಜ್ಞೇ ಕೃ॑ಣ್ವಂತಿ ವಿ॒ದಥೇಷು॒ ಧೀರಾಃ .
ಯದಪೂ॒ರ್ವಂ ಯಕ್ಷ॒ಮಂತಃ॑ ಪ್ರಜಾನಾಂ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 3..
ಯತ್ಪ್ರಜ್ಞಾನಮು॒ತ ಚೇತೋ ಧೃತಿ॑ಶ್ಚ ಯಜ್ಜ್ಯೋತಿರಂತರ॒ಮೃತಂ॑ ಪ್ರಜಾಸು .

ಯಸ್ಮಾ॒ನ್ನ ಋ॒ತೇ ಕಿಂಚನ ಕರ್ಮ ಕ್ರಿ॒ಯತೇ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 4..
ಸುಷಾರ॒ಥಿರಶ್ವಾನಿವ ಯನ್ಮನುಷ್ಯಾನ್ನೇನೀಯತೇ॑ಽಭೀಶುಭಿ॑ರ್ವಾಜಿನ ಇವ .

(ಮ॑ನುಷ್ಯಾ᳚ನ್ಮೇನಿಯುತೇ॑ಪ॒ಶುಭಿ॑ರ್ವಾಜಿನೀ॑ವಾನ್ )

ಹೃತ್ಪ್ರತಿಷ್ಠಂ॒ ಯ॒ದಜಿ॑ರಂ ಜವಿ॑ಷ್ಠಂ ತನ್ಮೇಮನಃ ಶಿ॒ವಸಂ॑ಕ॒ಲ್ಪಮ॑ಸ್ತು .. 5.. (ಹೃತ್ಪ್ರವಿಷ್ಟಂ॒,
ಯ॒ದಚ॑ರಂ॒)
ಯಸ್ಮಿ॒ನ್ನೃಚಃ॒ಸಾಮಯಜೂꣳ’ಷಿ॒ ಯಸ್ಮಿ॑ನ್ ಪ್ರತಿ॒ಷ್ಠಿತಾ ರ॑ಥ॒ನಾಭಾವಿ॒ವಾರಾಃ .

(ಪ್ರತಿ॒ಷ್ಠಾರ॑ಶ॒ನಾಭಾ॑ವ॒ಿಭಾರಾಃ᳚)
ಯಸ್ಮಿꣳ’ಶ್ಚಿತ್ತꣳ ಸರ್ವ॒ಮೋತಂ ಪ್ರಜಾನಾಂ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 6..
ಯದತ್ರ॑ ಷ॒ಷ್ಠಂ ತ್ರಿಶತꣳ’ ಸು॒ವೀರಂ ಯ॒ಜ್ಞಸ್ಯ ಗು॒ಹ್ಯಂ ನವ॑ನಾವಮಾಯ್ಯಂ .

(ಸು॒ವೀರ್ಯಂ)
ದಶ॑ ಪಂಚ ತ್ರಿꣳ॒ಶತಂ॒ ಯತ್ಪರಂ॒ ಚ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 7..
ಯಜ್ಜಾಗ್ರ॑ತೋ ದೂ॒ರಮುದೈತಿ॒ ದೈವಂ॒ ತದು ಸು॒ಪ್ತಸ್ಯ ತಥೈ॒ವೈತಿ . (ಸರ್ವಂತತ್ಸು॒ಪ್ತಸ್ಯ)
ದೂರಂ॒ಗ॒ಮಂ ಜ್ಯೋತಿಷಾಂ॒ ಜ್ಯೋತಿರೇಕಂ॒ ತನ್ಮೇ॒ ಮನಃ॑ ಶಿ॒ವಸಂ॑ಕ॒ಲ್ಪಮ॑ಸ್ತು .. 8..
ಯೇನ॒ ದ್ಯೌಃ ಪೃಥಿ॒ವೀ ಚಾಂತರಿ॑ಕ್ಷಂ ಚ॒ ಯೇ ಪರ್ವ॑ತಾಃ ಪ್ರ॒ದಿಶೋ॒ ದಿಶ॑ಶ್ಚ .
ಯೇನೇದಂ ಜಗದ್ವ್ಯಾಪ್ತಂ॑ ಪ್ರ॒ಜಾನಾಂ ತನ್ಮೇ॒ ಮನಃ ಶಿ॒ವಸಂ॑ಕ॒ಲ್ಪಮ॑ಸ್ತು .. 9..
ಯೇನೇದಂ ವಿಶ್ವಂ॒ ಜಗ॑ತೋ ಬ॒ಭೂವಯೇ ದೇವಾಪಿ ಮಹತೋ ಜಾತವೇದಾಃ .
ತದೇವಾಗ್ನಿಸ್ತಮ॑ಸೋ ಜ್ಯೋತಿರೇಕಂ ತನ್ಮೇ॒ ಮನಃ ಶಿ॒ವಸಂಕ॒ಲ್ಪಮಸ್ತು .. 10..

(ತದೇ॒ವಾಗ್ನಿಸ್ತದ್ವಾಯುಸ್ತತ್ಸೂರ್ಯ॒ಸ್ತದು॑ಚಂದ್ರಮಾ॒ಸ್ತನ್ಮೇ)

ಯೇ ಮ॑ನೋ ಹೃದಯಂ॒ ಯೇ ಚ॑ ದೇ॒ವಾ ಯೇ ದಿ॒ವ್ಯಾ ಆಪೋ ಯೇ
ಸೂ᳚ರ್ಯರಶ್ಮಿಃ .
ತೇ ಶ್ರೋತ್ರೇ ಚಕ್ಷು॑ಷೀ ಸಂ॒ಚರಂತಂ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 11..
ಅಚಿಂತ್ಯಂ ಚಾಪ್ರಮೇಯಂ ಚ॒ ವ್ಯ॒ಕ್ತಾ॒ವ್ಯಕ್ತಪರಂ॒ ಚ ಯ॑ತ .

ಸೂಕ್ಷ್ಮಾ᳚ತ್ಸೂಕ್ಷ್ಮತ॑ರಂ ಜ್ಞೇ॒ಯಂ॒ ತನ್ಮೇ ಮನಃ ಶಿ॒ವಸಂಕ॒ಲ್ಪಮ॑ಸ್ತು .. 12..
ಏಕಾ ಚ ದ॒ಶ ಶ॒ತಂ ಚ॑ ಸ॒ಹಸ್ರಂ ಚಾಯುತಂ॑ ಚ
ನಿ॒ಯುತಂ ಚ ಪ್ರಯುತಂ॒ ಚಾರ್ಬುದಂ ಚ॒ ನ್ಯ॑ರ್ಬುದಂ ಚ॒ .

ಸ॒ಮುದ್ರ॑ಶ್ಚ ಮ॒ಧ್ಯಂ ಚಾಂತಶ್ಚ ಪ॒ರಾರ್ಧಶ್ಚ
ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 13..
ಯೇ ಪಂ॑ಚ ಪಂಚದ॒ಶ ಶ॒ತꣳ’ ಸ॒ಹಸ್ರಮ॒ಯುತಂ ನ್ಯರ್ಬುದಂ ಚ .

ತೇಽಗ್ನಿಚಿತ್ಯೇಷ್ಟಕಾಸ್ತꣳ ಶರೀರಂ॒ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮಸ್ತು .. 14..

(ಚಿ॒ತ್ತೇಷ್ಟಕಾಸ್ತꣳ)

ವೇದಾ॒ಹಮೇತಂ ಪುರುಷಂ ಮ॒ಹಾಂತ॑ಮಾದಿತ್ಯವರ್ಣಂ ತಮಸಃ॒ ಪರಸ್ತಾತ್ .

ಯಸ್ಯಯೋನಿಂ॒ ಪರಿ॒ಪಶ್ಯಂತಿ॒ ಧೀರಾಸ್ತನ್ಮೇ ಮನಃ ಶಿ॒ವಸಂಕ॒ಲ್ಪಮಸ್ತು .. 15..
ಯಸ್ಯೇದಂ ಧೀರಾಃ᳚ ಪುನಂತಿ ಕ॒ವಯೋ ಬ್ರಹ್ಮಾಣ॑ಮೇ॒ತಂ ತ್ವಾ ವೃಣುತ॒ಮಿಂದುಂ .

(ಯಸ್ಯೈ॒ತಂ ಧೀರಾಃ᳚)
ಸ್ಥಾವ॒ರಂ ಜಂಗಮಂ॒ ದ್ಯೌರಾ॑ಕಾಶಂ ತನ್ಮೇ ಮನಃ ಶಿ॒ವಸಂಕ॒ಲ್ಪಮಸ್ತು .. 16..
ಪರಾ᳚ತ್ಪ॒ರತರಂ ಚೈ॒ವ॒ ಯತ್॒ಪರಾಚ್ಚೈವ॒ ಯತ್ಪರಂ . (ತತ್॒ಪರಾಚ್ಚೈವ॒)
ಯ॒ತ್ಪರಾತ್ಪರ॑ತೋ ಜ್ಞೇ॒ಯಂ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 17..
ಪರಾ᳚ತ್ಪ॒ರತರೋ ಬ್ರಹ್ಮಾ॒ ತ॒ತ್ಪರಾತ್ಪರತೋ ಹರಿಃ॑ . (ಪರಾ᳚ತ್ಪ॒ರತ॑ರಂ ಬ್ರ॒ಹ್ಮ)
ತತ್ಪರಾತ್ಪರ॑ತೋಽಧೀಶ॒ಸ್ತನ್ಮೇಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 18.. (ಯತ್ಪರಾತ್ಪರತೋಽಧೀ॒ಶಂ॒)
ಯಾ ವೇದಾದಿಷು ಗಾಯತ್ರೀ ಸ॒ರ್ವವ್ಯಾಪೀ ಮ॒ಹೇಶ್ವ॑ರೀ .

ಋಗ್ಯಜುಸ್ಸಾಮಾಥರ್ವೈಶ್ಚ॒ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮಸ್ತು .. 19..
ಯೋ ವೈ॑ ದೇವಂ ಮ॑ಹಾದೇವಂ॒ ಪ್ರ॒ಯತಃ ಪುರುಷೋತ್ತಮಂ . (ಪ್ರಣವ॒ಶ್ಶುಚಿಃ)
ಯಃ ಸರ್ವೇ ಸರ್ವವೇದೈಶ್ಚ ತನ್ಮೇ॒ ಮನಃ ಶಿ॒ವಸಂ॑ಕ॒ಲ್ಪಮ॑ಸ್ತು .. 20..
ಪ್ರಯತಃ ಪ್ರಣವೋಂಕಾ॒ರಂ ಪ್ರ॒ಣವಂ ಪುರುಷೋತ್ತಮಂ .

ಓಂಕಾರಂ ಪ್ರಣವಾತ್ಮಾನಂ॒ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮಸ್ತು .. 21..
ಯೋಽಸೌ ಸ॒ರ್ವೇಷು ವೇದೇಷು ಪಠ್ಯತೇ ಹ್ಯಜ ಈಶ್ವರಃ .
ಅ॒ಕಾಯೋ ನಿರ್ಗುಣೋ ಹ್ಯಾ॒ತ್ಮಾ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 22..
ಗೋಭಿರ್ಜುಷ್ಟಂ ಧನೇನ॒ ಹ್ಯಾಯುಷಾ ಚ॒ ಬಲೇ॑ನ ಚ .

ಪ್ರ॒ಜಯಾ ಪ॒ಶುಭಿಃ॑ ಪುಷ್ಕರಾಕ್ಷಂ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮಸ್ತು .. 23..
ತ್ರ್ಯಂಬಕಂ ಯಜಾಮಹೇ ಸುಗಂ॒ಧಿಂ ಪುಷ್ಟಿವರ್ಧ॑ನಂ .

ಉ॒ರ್ವಾರು॒ಕಮಿವ॒ ಬಂಧನಾನ್ಮೃತ್ಯೋರ್ಮು॑ಕ್ಷೀಯ
ಮಾಽಮೃತಾತ್ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 24..
ಕೈಲಾಸ॒ಶಿಖರೇ ರ॒ಮ್ಯೇ॒ ಶಂ॒ಕರಸ್ಯ ಶಿ॒ವಾಲ॑ಯೇ .

ದೇವತಾ᳚ಸ್ತತ್ರ॑ ಮೋದಂತಿ॒ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 25..
ಕೈಲಾಸ॒ಶಿಖರಾವಾ॒ಸಾ ಹಿ॒ಮವದ್ಗಿರಿ॒ ಸಂಸ್ಥಿ॑ತಂ .

ನೀಲ॒ಕಂಠಂ ತ್ರಿನೇತ್ರಂ ಚ॒ ತನ್ಮೇ ಮನಃ ಶಿ॒ವಸಂಕ॒ಲ್ಪಮಸ್ತು .. 26..
ವಿ॒ಶ್ವತ॑ಶ್ಚಕ್ಷುರುತ ವಿ॒ಶ್ವತೋಮುಖೋ ವಿ॒ಶ್ವತೋಹಸ್ತ ಉ॒ತ ವ॒ಿಶ್ವತ॑ಸ್ಪಾತ್ .

ಸಂ ಬಾ॒ಹುಭ್ಯಾಂ ನಮತಿ॒ ಸಂಪತತ್ರೈ॒ರ್ದ್ಯಾವಾಪೃಥಿವೀ
ಜ॒ನಯನ್ ದೇವ ಏಕ॒ಸ್ತನ್ಮೇ ಮನಃ ಶಿ॒ವಸಂಕ॒ಲ್ಪಮಸ್ತು .. 27..
ಚ॒ತುರೋ ವೇ॒ದಾನಧೀಯೀತ॒ ಸ॒ರ್ವಶಾಸ್ತ್ರಮಯಂ ವಿದುಃ .
ಇ॒ತಿ॒ಹಾಸಪು॑ರಾಣಾನಾಂ ತನ್ಮೇ॒ ಮನಃ॑ ಶಿ॒ವಸಂ॑ಕ॒ಲ್ಪಮ॑ಸ್ತು .. 28..
ಮಾ ನೋ॑ ಮ॒ಹಾಂತ॑ಮು॒ತ ಮಾ ನೋ ಅರ್ಭಕಂ ಮಾ ನ॒ ಉಕ್ಷಂತಮು॒ತ ಮಾ ನ॑
ಉಕ್ಷಿ॒ತಂ .

ಮಾನೋಽವಧೀಃ ಪ॒ಿತರಂಮೋತ ಮಾತರಂ ಪ್ರಿಯಾ ಮಾನಸ್ತ॒ನುವೋ
ರುದ್ರ ರೀರಿಷ॒ಸ್ತನ್ಮೇ ಮನಃ ಶಿ॒ವಸಂ॑ಕ॒ಲ್ಪಮ॑ಸ್ತು .. 29..
ಮಾನಸ್ತೋಕೇ ತನಯೇ॒ ಮಾ ನ॒ ಆಯುಷಿ॒ ಮಾ ನೋ॒ ಗೋಷು॒ ಮಾ ನೋ॒
ಅಶ್ವೇಷು ರೀರಿಷಃ .
ವೀರಾನ್ಮಾ ನೋ ರುದ್ರ ಭಾಮಿತೋಽವ॑ಧೀರ್ಹವಿಷ್ಮಂತೋ॒
ನಮಸಾ ವಿಧೇಮತೇ ತನ್ಮೇ॒ ಮನಃ ಶಿ॒ವಸಂಕ॒ಲ್ಪಮ॑ಸ್ತು .. 30..
ಋ॒ತ॒ꣳ ಸ॒ತ್ಯಂ ಪ॑ರಂ ಬ್ರಹ್ಮ॒ ಪುರುಷಂ॑ ಕೃಷ್ಣಪಿಂಗ॑ಲಂ .

ಊ॒ರ್ಧ್ವರೇ॑ತಂ ವ॑ಿರೂಪಾ॒ಕ್ಷಂ॒ ವಿ॒ಶ್ವರೂಪಾಯ ವೈ ನಮೋ॒
ನಮಸ್ತನ್ಮೇ ಮನಃ॑ ಶಿ॒ವಸಂ॑ಕ॒ಲ್ಪಮ॑ಸ್ತು .. 31..
ಕದ್ರು॒ದ್ರಾಯ ಪ್ರಚೇ॑ತಸೇ ಮೀಢುಷ್ಟ॑ಮಾಯ ತವ್ಯಸೇ .

ವೋಚೇಮ॒ ಶಂತಮꣳ ಹೃ॒ದೇ .ಸರ್ವೋ ಹ್ಯೇಷ ರುದ್ರಸ್ತಸ್ಮೈ॑ ರು॒ದ್ರಾಯ
ನಮೋ॑ ಅಸ್ತು ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮಸ್ತು .. 32..
ಬ್ರಹ್ಮ॑ಜಜ್ಞಾ॒ನಂ ಪ್ರಥ॒ಮಂ ಪುರಸ್ತಾ॒ದ್ವಿಸೀಮ॒ತಃ ಸು॒ರುಚೋ॑ ವೇ॒ನ ಆ॑ವಃ .
ಸ ಬು॒ಧ್ನಿಯಾ ಉಪ॒ಮಾ ಅ॑ಸ್ಯ ವಿ॒ಷ್ಠಾಃ ಸ॒ತಶ್ಚಯೋನಿಮಸತಶ್ಚ
ವಿವಸ್ತನ್ಮೇ ಮನಃ॑ ಶಿ॒ವಸಂ॑ಕ॒ಲ್ಪಮ॑ಸ್ತು .. 33..
ಯಃ ಪ್ರಾಣ॒ತೋ ನಿ॑ಮಿಷತೋ ಮ॑ಹಿ॒ತ್ವೈಕ॒ ಇದ್ರಾಜಾ ಜಗ॑ತೋ ಬ॒ಭೂವ .

ಯಈಶೇ ಅ॒ಸ್ಯ ದ್ವಿಪದಶ್ಚತುಷ್ಪದಃ ಕಸ್ಮೈ॑ ದೇವಾಯ
ಹ॒ವಿಷಾ ವಿಧೇಮ॒ ತನ್ಮೇ ಮನಃ ಶಿ॒ವಸಂಕ॒ಲ್ಪಮ॑ಸ್ತು .. 34..

ಯ ಆ᳚ತ್ಮ॒ದಾ ಬ॑ಲ॒ದಾ ಯಸ್ಯ॒ ವಿಶ್ವೇ ಉ॒ಪಾಸತೇ ಪ್ರ॒ಶಿಷಂ॒ ಯಸ್ಯ ದೇವಾಃ .
ಯಸ್ಯ ಛಾ॒ಯಾಽಮೃತಂ ಯಸ್ಯ ಮೃತ್ಯುಃ ಕಸ್ಮೈ॑ ದೇವಾಯ
ಹ॒ವಿಷಾ ವಿಧೇಮ॒ ತನ್ಮೇ ಮನಃ ಶಿ॒ವಸಂಕ॒ಲ್ಪಮ॑ಸ್ತು .. 35..
ಯೋ ರುದ್ರೋ ಅ॒ಗ್ನೌ ಯೋ ಅ॒ಪ್ಸು ಯ ಓಷ॑ಧೀಷು ಯೋ ರುದ್ರೋ ವಿಶ್ವಾ॒
ಭುವ॑ನಾಽಽವಿವೇಶ॒ .
ತಸ್ಮೈ ರು॒ದ್ರಾಯ ನಮೋ॑ ಅಸ್ತು॒ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 36..
ಗಂ॒ಧ॒ದ್ವಾರಾಂ ದು॑ರಾಧರ್ಷಾಂ॒ ನಿ॒ತ್ಯಪು॑ಷ್ಟಾಂ ಕರೀಷಿಣೀಂ᳚ .
ಈ॒ಶ್ವರೀꣳ॑ ಸರ್ವಭೂತಾ॒ನಾಂ॒ ತಾಮಿಹೋಪ॑ಹ್ವಯೇ ಶ್ರಿಯಂ॒
ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 37..
ನಮಕಂ ಚಮಕಂ ಚೈವ॒ ಪುರುಷಸೂ᳚᳚ಕ್ತಂ ಚ॒ ಯದ್ವಿದುಃ .
ಮ॒ಹಾ॒ದೇವಂ ಚ॑ ತತ್ತು॒ಲ್ಯಂ ತನ್ಮೇ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 38..
ಯಇದꣳ ಶಿವಸಂಕಲ್ಪꣳ ಸ॒ದಾ ಧ್ಯಾ॑ಯಂತಿ ಬ್ರಾಹ್ಮ॑ಣಾಃ .
ತೇ ಪರಂ॑ ಮೋಕ್ಷಂ ಗ॑ಮಿಷ್ಯಂತಿ॒ ತನ್ಮೇ॒ ಮನಃ ಶ॒ಿವಸಂ॑ಕ॒ಲ್ಪಮ॑ಸ್ತು .. 39..
ಇತಿ ಶಿವಸಂಕಲ್ಪೋಪನಿಷತ್ ಸಮಾಪ್ತಾ .
(ಶೈವ-ಉಪನಿಷದಃ)

ಶಿವಸಂಕಲ್ಪೋಪನಿಷತ್

ಓಂಯೇನೇದಂ ಭೂತಂ ಭುವನಂ ಭವಿಷ್ಯತ್ ಪರಿಗೃಹೀತಮಮೃತೇನ ಸರ್ವಂ .

ಯೇನಯಜ್ಞಸ್ತ್ರಾಯತೇ ಸಪ್ತಹೋತಾ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 1..
ಯೇನ ಕರ್ಮಾಣಿ ಪ್ರಚರಂತಿ ಧೀರಾ ಯತೋ ವಾಚಾ ಮನಸಾ ಚಾರುಯಂತಿ .

ಯತ್ಸಮ್ಮಿತಮನು ಸಂಯಂತಿ ಪ್ರಾಣಿನಸ್ತನ್ಮೇ ಮನಃ ಶಿವಸಂಕಲ್ಪಮಸ್ತು .. 2..

(ಯತ್ಸಮ್ಮಿತಂ ಮನಸ್ಸಂಚರಂತಿ)
ಯೇನ ಕರ್ಮಾಣ್ಯಪಸೋ ಮನೀಷಿಣೋಯಜ್ಞೇ ಕೃಣ್ವಂತಿ ವಿದಥೇಷು ಧೀರಾಃ .
ಯದಪೂರ್ವಂಯಕ್ಷಮಂತಃ ಪ್ರಜಾನಾಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 3..
ಯತ್ಪ್ರಜ್ಞಾನಮುತ ಚೇತೋ ಧೃತಿಶ್ಚ ಯಜ್ಜ್ಯೋತಿರಂತರಮೃತಂ ಪ್ರಜಾಸು .

ಯಸ್ಮಾನ್ನ ಋತೇ ಕಿಂಚನ ಕರ್ಮ ಕ್ರಿಯತೇ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 4..
ಸುಷಾರಥಿರಶ್ವಾನಿವ ಯನ್ಮನುಷ್ಯಾನ್ನೇನೀಯತೇಽಭೀಶುಭಿರ್ವಾಜಿನ ಇವ .

(ಮನುಷ್ಯಾನ್ಮೇನಿಯುತೇಪಶುಭಿರ್ವಾಜಿನೀವಾನ್ )

ಹೃತ್ಪ್ರತಿಷ್ಠಂಯದಜಿರಂ ಜವಿಷ್ಠಂ ತನ್ಮೇಮನಃ ಶಿವಸಂಕಲ್ಪಮಸ್ತು .. 5.. (ಹೃತ್ಪ್ರವಿಷ್ಟಂ,
ಯದಚರಂ)
ಯಸ್ಮಿನ್ನೃಚಃಸಾಮಯಜೂꣳಷಿ ಯಸ್ಮಿನ್ ಪ್ರತಿಷ್ಠಿತಾ ರಥನಾಭಾವಿವಾರಾಃ .

(ಪ್ರತಿಷ್ಠಾರಶನಾಭಾವಿಭಾರಾಃ)
ಯಸ್ಮಿꣳಶ್ಚಿತ್ತꣳ ಸರ್ವಮೋತಂ ಪ್ರಜಾನಾಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 6..
ಯದತ್ರ ಷಷ್ಠಂ ತ್ರಿಶತꣳ ಸುವೀರಂ ಯಜ್ಞಸ್ಯ ಗುಹ್ಯಂ ನವನಾವಮಾಯ್ಯಂ .

(ಸುವೀರ್ಯಂ)
ದಶ ಪಂಚ ತ್ರಿꣳಶತಂಯತ್ಪರಂ ಚ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 7..
ಯಜ್ಜಾಗ್ರತೋ ದೂರಮುದೈತಿ ದೈವಂ ತದು ಸುಪ್ತಸ್ಯ ತಥೈವೈತಿ . (ಸರ್ವಂತತ್ಸುಪ್ತಸ್ಯ)
ದೂರಂಗಮಂ ಜ್ಯೋತಿಷಾಂ ಜ್ಯೋತಿರೇಕಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 8..
ಯೇನ ದ್ಯೌಃ ಪೃಥಿವೀ ಚಾಂತರಿಕ್ಷಂ ಚಯೇ ಪರ್ವತಾಃ ಪ್ರದಿಶೋ ದಿಶಶ್ಚ .
ಯೇನೇದಂ ಜಗದ್ವ್ಯಾಪ್ತಂ ಪ್ರಜಾನಾಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 9..
ಯೇನೇದಂ ವಿಶ್ವಂ ಜಗತೋ ಬಭೂವಯೇ ದೇವಾಪಿ ಮಹತೋ ಜಾತವೇದಾಃ .

ತದೇವಾಗ್ನಿಸ್ತಮಸೋ ಜ್ಯೋತಿರೇಕಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 10..

(ತದೇವಾಗ್ನಿಸ್ತದ್ವಾಯುಸ್ತತ್ಸೂರ್ಯಸ್ತದುಚಂದ್ರಮಾಸ್ತನ್ಮೇ)
ಯೇ ಮನೋ ಹೃದಯಂ ಯೇ ಚ ದೇವಾ ಯೇ ದಿವ್ಯಾ ಆಪೋ ಯೇ
ಸೂರ್ಯರಶ್ಮಿಃ .
ತೇ ಶ್ರೋತ್ರೇ ಚಕ್ಷುಷೀ ಸಂಚರಂತಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 11..
ಅಚಿಂತ್ಯಂ ಚಾಪ್ರಮೇಯಂ ಚ ವ್ಯಕ್ತಾವ್ಯಕ್ತಪರಂ ಚಯತ .

ಸೂಕ್ಷ್ಮಾತ್ಸೂಕ್ಷ್ಮತರಂ ಜ್ಞೇಯಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 12..
ಏಕಾ ಚ ದಶ ಶತಂ ಚ ಸಹಸ್ರಂ ಚಾಯುತಂ ಚ
ನಿಯುತಂ ಚ ಪ್ರಯುತಂ ಚಾರ್ಬುದಂ ಚ ನ್ಯರ್ಬುದಂ ಚ .

ಸಮುದ್ರಶ್ಚ ಮಧ್ಯಂ ಚಾಂತಶ್ಚ ಪರಾರ್ಧಶ್ಚ
ತನ್ಮೇ ಮನಃ ಶಿವಸಂಕಲ್ಪಮಸ್ತು .. 13..
ಯೇ ಪಂಚ ಪಂಚದಶ ಶತꣳ ಸಹಸ್ರಮಯುತಂ ನ್ಯರ್ಬುದಂ ಚ .

ತೇಽಗ್ನಿಚಿತ್ಯೇಷ್ಟಕಾಸ್ತꣳ ಶರೀರಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 14..

(ಚಿತ್ತೇಷ್ಟಕಾಸ್ತꣳ)

ವೇದಾಹಮೇತಂ ಪುರುಷಂ ಮಹಾಂತಮಾದಿತ್ಯವರ್ಣಂ ತಮಸಃ ಪರಸ್ತಾತ್ .

ಯಸ್ಯಯೋನಿಂ ಪರಿಪಶ್ಯಂತಿ ಧೀರಾಸ್ತನ್ಮೇ ಮನಃ ಶಿವಸಂಕಲ್ಪಮಸ್ತು .. 15..
ಯಸ್ಯೇದಂ ಧೀರಾಃ ಪುನಂತಿ ಕವಯೋ ಬ್ರಹ್ಮಾಣಮೇತಂ ತ್ವಾ ವೃಣುತಮಿಂದುಂ .

(ಯಸ್ಯೈತಂ ಧೀರಾಃ)
ಸ್ಥಾವರಂ ಜಂಗಮಂ ದ್ಯೌರಾಕಾಶಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 16..
ಪರಾತ್ಪರತರಂ ಚೈವಯತ್ಪರಾಚ್ಚೈವಯತ್ಪರಂ . (ತತ್ಪರಾಚ್ಚೈವ)

ಯತ್ಪರಾತ್ಪರತೋ ಜ್ಞೇಯಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 17..
ಪರಾತ್ಪರತರೋ ಬ್ರಹ್ಮಾ ತತ್ಪರಾತ್ಪರತೋ ಹರಿಃ . (ಪರಾತ್ಪರತರಂ ಬ್ರಹ್ಮ)
ತತ್ಪರಾತ್ಪರತೋಽಧೀಶಸ್ತನ್ಮೇಮನಃ ಶಿವಸಂಕಲ್ಪಮಸ್ತು .. 18.. (ಯತ್ಪರಾತ್ಪರತೋಽಧೀಶಂ)
ಯಾ ವೇದಾದಿಷು ಗಾಯತ್ರೀ ಸರ್ವವ್ಯಾಪೀ ಮಹೇಶ್ವರೀ .

ಋಗ್ಯಜುಸ್ಸಾಮಾಥರ್ವೈಶ್ಚ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 19..
ಯೋ ವೈ ದೇವಂ ಮಹಾದೇವಂ ಪ್ರಯತಃ ಪುರುಷೋತ್ತಮಂ . (ಪ್ರಣವಶ್ಶುಚಿಃ)
ಯಃ ಸರ್ವೇ ಸರ್ವವೇದೈಶ್ಚ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 20..
ಪ್ರಯತಃ ಪ್ರಣವೋಂಕಾರಂ ಪ್ರಣವಂ ಪುರುಷೋತ್ತಮಂ .

ಓಂಕಾರಂ ಪ್ರಣವಾತ್ಮಾನಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 21..
ಯೋಽಸೌ ಸರ್ವೇಷು ವೇದೇಷು ಪಠ್ಯತೇ ಹ್ಯಜ ಈಶ್ವರಃ .
ಅಕಾಯೋ ನಿರ್ಗುಣೋ ಹ್ಯಾತ್ಮಾ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 22..
ಗೋಭಿರ್ಜುಷ್ಟಂ ಧನೇನ ಹ್ಯಾಯುಷಾ ಚ ಬಲೇನ ಚ .

ಪ್ರಜಯಾ ಪಶುಭಿಃ ಪುಷ್ಕರಾಕ್ಷಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 23..
ತ್ರ್ಯಂಬಕಂಯಜಾಮಹೇ ಸುಗಂಧಿಂ ಪುಷ್ಟಿವರ್ಧನಂ .

ಉರ್ವಾರುಕಮಿವ ಬಂಧನಾನ್ಮೃತ್ಯೋರ್ಮುಕ್ಷೀಯ
ಮಾಽಮೃತಾತ್ತನ್ಮೇ ಮನಃ ಶಿವಸಂಕಲ್ಪಮಸ್ತು .. 24..
ಕೈಲಾಸಶಿಖರೇ ರಮ್ಯೇ ಶಂಕರಸ್ಯ ಶಿವಾಲಯೇ .

ದೇವತಾಸ್ತತ್ರ ಮೋದಂತಿ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 25..
ಕೈಲಾಸಶಿಖರಾವಾಸಾ ಹಿಮವದ್ಗಿರಿ ಸಂಸ್ಥಿತಂ .

ನೀಲಕಂಠಂ ತ್ರಿನೇತ್ರಂ ಚ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 26..
ವಿಶ್ವತಶ್ಚಕ್ಷುರುತ ವಿಶ್ವತೋಮುಖೋ ವಿಶ್ವತೋಹಸ್ತ ಉತ ವಿಶ್ವತಸ್ಪಾತ್ .

ಸಂ ಬಾಹುಭ್ಯಾಂ ನಮತಿ ಸಂಪತತ್ರೈರ್ದ್ಯಾವಾಪೃಥಿವೀ
ಜನಯನ್ ದೇವ ಏಕಸ್ತನ್ಮೇ ಮನಃ ಶಿವಸಂಕಲ್ಪಮಸ್ತು .. 27..
ಚತುರೋ ವೇದಾನಧೀಯೀತ ಸರ್ವಶಾಸ್ತ್ರಮಯಂ ವಿದುಃ .
ಇತಿಹಾಸಪುರಾಣಾನಾಂ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 28..
ಮಾ ನೋ ಮಹಾಂತಮುತ ಮಾ ನೋ ಅರ್ಭಕಂ ಮಾ ನ ಉಕ್ಷಂತಮುತ ಮಾ ನ
ಉಕ್ಷಿತಂ .

ಮಾನೋಽವಧೀಃ ಪಿತರಂಮೋತ ಮಾತರಂ ಪ್ರಿಯಾ ಮಾನಸ್ತನುವೋ
ರುದ್ರ ರೀರಿಷಸ್ತನ್ಮೇ ಮನಃ ಶಿವಸಂಕಲ್ಪಮಸ್ತು .. 29..
ಮಾನಸ್ತೋಕೇ ತನಯೇ ಮಾ ನ ಆಯುಷಿ ಮಾ ನೋ ಗೋಷು ಮಾ ನೋ
ಅಶ್ವೇಷು ರೀರಿಷಃ .
ವೀರಾನ್ಮಾ ನೋ ರುದ್ರ ಭಾಮಿತೋಽವಧೀರ್ಹವಿಷ್ಮಂತೋ
ನಮಸಾ ವಿಧೇಮತೇ ತನ್ಮೇ ಮನಃ ಶಿವಸಂಕಲ್ಪಮಸ್ತು .. 30..
ಋತꣳ ಸತ್ಯಂ ಪರಂ ಬ್ರಹ್ಮ ಪುರುಷಂ ಕೃಷ್ಣಪಿಂಗಲಂ .

ಊರ್ಧ್ವರೇತಂ ವಿರೂಪಾಕ್ಷಂ ವಿಶ್ವರೂಪಾಯ ವೈ ನಮೋ
ನಮಸ್ತನ್ಮೇ ಮನಃ ಶಿವಸಂಕಲ್ಪಮಸ್ತು .. 31..
ಕದ್ರುದ್ರಾಯ ಪ್ರಚೇತಸೇ ಮೀಢುಷ್ಟಮಾಯ ತವ್ಯಸೇ .

